
 157/69  1656 April 24., [Bremgarten] 

Schreiben von Schultheiss und Rat der Stadt Bremgarten an alt 

Ammann von Stadt und Amt Zug, Beat II. Zurlauben, über 

Verwaltungsangelegenheiten in Bremgarten 

  A «Hochgeachter, wolledler, gestrenger, ehren nothvester, f rommer, fürnemmer, 

fürsichtiger unndt wysser, insunderss hochehrender, gr osgünstiger herr, lieber 

unnd woll verthrowter mitburger etc. üw[er] wt. seigindt unser geflissne willige 

dienst und fründtlich gruoss anvor etc.  

Alhier überschikendt üw[er] wt. wihr die angedüte verzeichnuss, unser wie auch 

der unsrigen lieben angehörigen ambtlüthen erlitnen umbkösten undt 

bschwerden, uf dass die selbige sich hierinnen destbass mit glegenheit ersehen, 

undt der sachen künfftig mehrerss zue helffen wüsse.  

Bedankendt unss nochmalen der jüngst unsren abverordneten ertheilten 

gnedigen audientz, unndt wellendt derby verhoffen, dass wann unser gnedig 

lieb heren unnd oberen von der glichen dingen wegen etwass anfa ngen für sich 

nemmen verdindt, üw[er] wt. unss dessen alss dan auch unbeschwert brichten, 

unndt mahnen werde, wie wihr dan nit zwyfflen, undt hiemit nochmolen dienst 

fründtlichist gepeten haben wellendt, dass dieselbige üw[er] wt. sich noch also 

fürterss unsertwegen der sachen a nnemmen [?], unnd wie albereith schon 

bschehen, syn bestess daby noch wyterss thun werde. So wellendt alss dan 

auch hingegen wihr unss unsersytss dahin beflissen, undt nachtrachten, wie 

dass umb üw[er] wt. wihr ein sölchess auch widerumb müglichist ve rdindt [?] 

beschulden und verdienen könden. I nzwüschendt aber wihr dieselbige üw[er] 

wt. sambt unss Gotess gnediger bewahrung und Mariae r einem [?] fürpit 

gethrülich empfellen wellen [.] 

Dato den 24ten aprilis 1656 

Schultheiss unnd rath der  

statt Brengarten [= Bremgarten].» [//] [//] [//] 

Adresse: 

«Dem hochgeachten, wolledlen, gestrengen, ehren nothvesten, frommen, 

fürnemmen, fürsichtigen, unndt wyssen her en rath Zur Lauben [= Beat II. 

Zurlauben], allt amman zue Zug, unserm insunderss hochehrenden, 

grossgünstigen, lieben und woll verthrowten heren mitburgern.» 

Dorsualnotiz: 

«1656 die 24. aprilis.» 

